TAL TEMPLI DE SCUELE

Mi a simpri fat impression che Crist nol vedi bacilat par nissun titul fir
di chel di mestri. Ancje se al a zontat, cun grant sintiment, che se lui
al & in dirit di vé chest titul insieme cun chel di pari, nissun su la tiere
nol a di presumi di dopralu, stant che ducj si & scuelars e fis denant
dal mestri sore di ducj i mestris, dal pari dai paris.

Un popul, te nestre situazion storiche e culturél, nol po la indenant se
i vegnin a mancja la scuele e la glesie, il sostentament de ment e chel
da I'anime. Al € par chel che dutis lis ditaturis a slungjin la sgrife su la
scuele e su la glesie par jessi siguris di vé tocjat i ponts nevralgjics di
un popul. E la storie nus da ancje la cuintriprove. Tal grant
savoltament dal Est, si salvin dome chei popui che a an rivat a salv4,
magari tes catacombis, la I6r identitat cultural e religjose.

Di chestis ideis o soi simpri stat convint e plui al passe il timp e plui
lis sint veris. Par nuie un dai miei amoérs al e stat chel grant om di
don Milani, che al & stadt maltratat de glesie uficial e i a servit par
salvai la muse. Come ducj i profetis.

A proposit di don Milani o scuen di ce che o dis a proposit dai verts. A
son tancj che a berghelin la 16r vocazion verde ma a son pocs chei
che concretamenti le vivin. Cussi a son un esercit chei che a comentin
lis voris e la vite di don Milani e si disin siei fis ma no vivin in maniere
profonde e coerente la so sielte di vite.

Jo no ai mai stat a fa une conference sul predi di Barbiane (o ai vt
stat su la s6 tombe e o ai provade une sensazion che le vevi sintude
dome dongje de tombe di san Francesc), ma o sint di vélu imitat tai
miei agns di Cjargne e in dute la mé vite di mestri, par chest mi sint
so fi e so scuelar.

Jo la scuele le ai simpri viodude come il contrari dal indutrinament. Le
ai simpri viodude come un mieg par viergi i vOi € no par sieraju, par
da il dubit e la gole di superalu plui che par da sigurecis vignadicis
che a favorissin dome la pigrizie mental. La scuele come pont di
partence plui che come pont di arif. Di fat il faliment de scuele si lu
palpe cuant che si viét il frut e il zovin a di: “Finalmentri e je finide!”.
La mé esperience inte scuele come insegnant e je scomencade adore,
a pene fat predi. O insegnavi religjon.

Prime a Codroip e po a Tumieg. Une esperience biele come persone e
umiliant come rapresentant de istituzion. Di fat se al & positif che il
predi al puedi jentra in confidence cun tancj zovins e zovinis tai agns
plui grivis e stimolamts de 16r formazion, al & umiliant che ché stesse
persone si permeti di da un judizi su la religjon. O sai che si trate di
une valutazion dal impegn che un al met tal std dalr a la spiegazion
de dutrine catoliche, ma no ise une robe flr di plomp presentasi a vot
di buinore o a lis dos dopomisdi cun robis masse seriis par sgnacalis
fra une lezion e ché altre e masse bielis par stassalis in ché maniere?



A son agnorums che la CEI e fas dal insegnament religjos un cjaval di
batae zuiant sui numars.

Stant a lis 16r indagjinis, plui dal 90 par cent dai zovins e des fameis a
domandin l'ore di religjon. Un disastri.

Ch’al devente un disastri tal vér sens de peraule cuant che si viot che
i gjenitors, come presince a messe, no rivin al dis par cent e i zovins
a son cussi pocs che no si rive nancje a cjataur un cjantonut tal
campionari.

La robe, ancje se no vuelin ametile, e je cetant plui prosaiche di chel
che a vuelin fale passa. No si trate di vé o di escludi Diu de scuele (ce
jentrial Diu in chés puaris lezions la che ducj a fevelin di dut o a
studiin altris robis e ancje il catechist al fevele di balon par vé la
inlusion di jessi scoltat?). Diu al € tant grant e tant mistereés che no
si rivara mai a gjavalu dal cr dal om e al cjatara lui i siei moments e
i siei m(ts par jentra.

La glesie e v(l invezit proclama la so fuarce e no pierdi la tasse di
miliarts che il stat al passe ai catechiscj e il podé di ricat ch’e a sui
catechiscj stes. Di fat e fas paia il stat ma si ten il dirit espotic di
nomena e di para flr. E in chescj agns di miserie di puescj la glesie e
je la uniche che e po comprasi i clients. E ancjemo, par tigniju bogns,
ju nomene an par an. E no sielg i plui svelts o sclets opreparats ma i
plui ubidients. In cas di conflit, al piert chel che al e plui dongje dai
zovins e plui lontan de istituzion e no il contrari, come ch’al sares
just. Ma il discors nus puartares lontan e flr di strade.

Jo o soi pal insegnament obligatori de culture religjose, claf par capi
dute la nestre culture e dutis lis s6s manifestazions artistichis come la
leterature, la musiche, la piture, la sculture, i proverbis e la sapience
popolar, la storie e vie. E chest insegnament al a di dalu un che al &
laureat tune catedre statal metude su par chel cont. Se in Italie no
esist la lauree in teologjie, no je colpe dal stat che nol voleve ma de
glesie che e pierdeve il monopdli, il control e la censure.
Personalmenti mi soi cjatat une vore ben parce che o soi jentrat in
scuele in umiltat e libertat. No mi soi mai presentat cu la prepotence
di chel che al a la soluzion dal misteri ma cu la umiltat e la fadie di
chel che al va cirint cul feral. La che mi someave di viodi o disevi che
o viodevi e la che no viodevi nuie ur disevi che no viodevi nuie. E la
che storicamentri la glesie e faseve brute figure, lu disevi clar e tont.
O vin resonat e o ai cir(t di aceta ancje lis posizions contrariis. A jerin
i agns de grande contestazion, plui grande come confusion che come
frescjece o ricjece di ideis e di propuestis. Ma permetint a ducj di di la
I6r o ai podlt fevela ancje jo e, se ancje lis posizions tantis voltis no
cumbinavin, o cirivi di no pierdi i rapuarts personai di amicizie e di
stime, stant che la veretat e je plui in la dai nestris schemis e la vite
plui preziose des nestris veretats parzials. No sai se o soi stat un bon
catechist. O sai che mi an volGt ben pe umanitat, mi an stimat pe
preparazion cultural e no sin mai lats in rotis par schemis inteletuai e
ideologjics. La vuere di religjon e je simpri une brute vuere e la



veretat e a une sole fuarce: ché di ufri a I'umanitat la sb6 Iis e di
imponisi dibessole cence canons e cence anatemis.

Une volte sole, a Tumieg, mi soi inrabiat cuntun saveon che al veve
dome cjacare. Mi ripeteve di un continui che Iui al jere ateo. Alore,
stuf, i ai dit: “Fantat, il probleme di Diu lu an frontat in ogni epoche,
int plui inteligjente di te e di me cence rivad a une rispueste propit
sigure. Mi par che tu tu sés masse stupit par podé permetiti il lusso di
jessi ateo!”.

L’'esperience di Rualp...

Ancje se la scuele di religjon mi a permet(t di cognossi tante
zovent(t, di tignimi in alenament culturadl e di vé cualchi palanche, il
gno sium al jere chel di fa scuele pardabon. In dutis lis materiis e cun
ducj i dirits e i dovés.

In proposit o ai fatis dO0s esperiencis bielis, une capitade par
cumbinazion e ché altre par sielte personal.

La prime esperience, durade cuatri agns, le ai fate a Rualp in
canoniche. Invezit di manda ju ducj i fruts a scuele a Darte, ch’a
vevin di parti a buinore e cun pericui di strade e di néf, il comun mi a
preat di meti su ancje a Rualp une scuele medie privade sul stamp di
ché di pre Vito Foschiani di Luviee, che le veve metude su a pene
rivat. Une scuele fate in canoniche a ducj i fruts di scuele medie in
dutis lis materiis. O vevin dome l'oblic, a fin dal an, di puartaju a fa
I'’esam te scuele publiche di Paular.

I comun mi deve 50.000 par frut e lis fameis compagn. In dut
centmil francs. Ad an mo, migo a més! In plui, tai més dal frét, a
vevin di puarta une cjame di lens par sclipi ché puare stanze
eternamenti glacade e tal scir.

Al & in ché volte che mi soi sint(t in sintonie spiritual cun don Milani.
Stes contest social e antropologjic; stesse situazion di emargjinazion
tai confronts dal grant mont; stesse sensazion di insigurece o di
minoritat psicologiche dai miei fruts tai confronts dai Pierins di Tumiec
o di Paular; simpri un predi a fa scuele; simpri chel insegnant a fa
dutis lis materiis. Une situazion che no si ripetera ma che nus a fat
tant ben.

Prin di dut i fruts a restavin tal |16r ambient culturdl e duncje no jerin
pes f(r da I'aghe. La scuele e durave tré oris in di e ur restave dut il
timp per integra la |6r preparazion culturdl cu la preparazion plui
largje te scuele de vite. A levin tai cjamps, tai prats, a judavin in
cjase e chest ur faseve cognossi il 16r mont, che par solit la scuele
uficial o che lu ignore o che Iu sbelee.

Il fat di vé un sbl mestri par dutis lis materiis, se no ur permeteve di
la a font in ogni materie specifiche (ma cui pratindial che un frut di
scuele medie al vedi la profonditat dal universitari?), ur deve la
pussibilitat di une vision armoniche dal mont dal savé. Une des
disgraciis de ete moderne e je ché di savé dut suntune materie e di
jessi ignorants cronics tal rest. Un mestri s6l ch’al spieghi dutis lis
materiis, se nol & propit un pote, al rive a fa tal so picul chel miracul



che al & capitat taitimps des "Universitates studio rum”, la che si veve
il sens de armonie de creazion, de s6 complessitat ma ancje de sb
unitat. Cence jessi un espert di didatiche, o pensi che la mib6r
preparazion e vares di jessi ché cicliche, la che ogni scjalin de grande
scjale de sience al svilupe ce che chei altris a an metGt in IQs,
fintremai al coronament final.

No sucedial cussi ancje tal om, ch’al cres dut in dutis lis etats? No vin
une etat pes gjambis, une pe panze, une pai brags, ma dut I'om al
cres in armonie cun se stes e cul mont. Se si a voe di fa un discors
serio e onest.

Vint insieme plui fruts, ma no masse, o ai vude la pussibilitat di
cognossiju ben e di savé in ce che a jerin plui puartats e in ce che a
jerin mancul puartats. Vué al po capitéa che il professor di letaris al dis
che un frut al € un gjenio e chel di sience al dis che al € un mus.

Cui aial reson? Ducj e nissun. Parce che ognun al a une vision parzial
dal frut. Se a podessin cognossilu ben, a savaressin che, come dutis
lis personis di chest mont, al a certis cualitats e i mancjin di altris. La
scuele e a di colmé chest vueit in mGt di no vé chestis situazions
schizofrenichis.

In plui la scuele di grop e permet ai grancj di faur scuele ai picui. Par
fai scuele a un di prime medie, nol covente un cors di universitat. Al
po fale benon un di tierce, che al e plui fresc di studis e
psicologjicamentri al € plui dongje dal so picul scuelar.

Vivint insieme cui fruts o ai imparade ancje une veretat che le ai
tornade a cjata inte vite. Nissun nol sa dut e nissun nol sa nuie. Pero
in ducj si sa dut, parcé che la nature e je stade cussi savie di sparnica
ducj i dons un poc ca e un podc la, ma simpri in mdt che une
comunitat normal e puedi vé dut ce che i covente par cressi. Ancje
intun pals picul si ripet, in scjale ridote, ce che si cjate tal mar grant:
o varin il pitor, il poete, il tecnic, il contabil, il cjantant, I'eletricist e
vie. Comprend(t ilsflacjon e il bintar.

Riva a cjata la perle platade in ogni cjamput nol € dome un ben seont
il vanzeli ma ancje seont nature, stant che il ream di Diu al scomence
ca ju.

L'esperience di Rualp, come dutis lis robis di chest mont, come che e
je scomencade cussi e je ancje finide, dopo pb6cs agns, parce che
dopo il comun al a proviod(t al traspuart de canae des frazions. Mi &
restade une grande sodisfazion personal no dome parcé che ducj i
fruts a son passats ogni an ma sore dut pe sigurece psicologjiche ch’a
vevin, pes tantis robis che o podevin contasi e sgambiasi ogni di, pal
clime di serenitat e di fiducie che al jere nassit fra di no.

Cun dut che il timp al jere tiran, ogni volte che mi fasevin domandis
far vie ur ai simpri rispuind(t la che o savevi e ju ai simpri visats la
che no savevi. Ma tes rispuestis mi jeri propon(t un principi etic: mai
di bausiis, nancje tai cas plui scabros. O ai frontadis ancje lis cuistions
de sessualitat, ma cence sfuarca e cence frena, cence enfatizd e
cence rimovi. Inte vite la sessualitat e a une grande part ma no je
dute la vite. E a di vé un so spazi. Falu plui grant di chel ch’al € e je



stupiditat e false modernitat; bandilu dal dut e je carognetat e
ipocrisie. Si a di riva a cjata un ecuilibri che nol € mai garantit e nol &
mai siglr. Sore dut si a di vé voli e clr libar, par cjala e fevela cun
libertat, e parti dal principi che certis robis no son ni buinis ni tristis.
A son cussi e vonde. La realtat no a di jessi viodude cun moralitat; e
a di jessi dome cjalade cun obietivitat. La moralitdt e sta te veretat
dai fats.

... € a Treli

La esperience dal vivi e cualchi bon consei di amis che mi volevin ben
mi an puartat a fronta la aventure dai esams di mestri. Ju ai fats
come che si leve a messe une volte: par tantis resons. Di ordin
personal, cultural, didatic, pastoral. Sore dut o volevi une plui grande
libertat tai confronts de gjerarchie, simpri pronte a ricatati cu la fan, e
la pussibilitat di vivi plui a contat cu la canae.

No ai mai dismenteat che, cuant che e je rivade I'Italie tal secul
passat, in Cjargne a jerin passe tresinte predis ch’a fasevin i mestris
di scuele. Une vocazion duncje ataviche. E biele.

O ai metlt pit pe prime volte te scuele elementar di Treli ai 5 di
otubar da 1976. La seconde scjassade di taramot e jere stade vincj
dis prime ma la diretrice didatiche, Gloria Pillinini, cun grant coragjo,
e a decid(t di viergi la scuele come ogni an.

Une grande emozion, une grande pore, une grande sperance. Cjatami
ator dal banc come scuelars chei fruts che ju vevi vits ator dal altar
la di prime, e je une esperience uniche.

A Treli no rivavi prin. Al veve fat scuele per trent’agns pre Bepo de
Simon, di Flavuigne. Grande preparazion culturadl e grande severitat;
grande stime de bande de int come mestri e grant odio parceé che al
jere predi. O vevi di riva a cumbina la preparazion e la serietat dal
mestri cu la mission dal predi. Une scomesse dificil, in chel clime li. O
vevi un segret ch’al e il segret universal de vite: volé ben. L'ambér al
fas il meracul di invia il contat diret fra anime e anime, al fas viodi
sperance, al moltipliche lis fuarcis e al smiege la fadie.

No pues di di vé rivat simpri e dapardut. O pues di di vé tentat e i
risultats a son stats positifs. O sin cress(ts insieme, jo e i fruts, te
libertat e te creativitat. Parcé che ancje jo o sintivi di I& a scuele e
ancje l6r a vevin tant ce insegnami, parceé che a viodevin i problemis
e lis robis di une bande che jo no rivavi.

Vué si fevele tant di scuele e si cirin mil stradis.

O sai che e covente professionalitat: ma s’al mancje I'amoér, nissune
professionalitat e nissun plan di lavor nol rive a sostituilu. E si fas
scuele muarte, parce che a son muarts i protagoniscj principai e al e
muart ce che si volares trasmeti.

La scuele mi a insegnat tantis robis. Une des primis, che le ai capide
la prime di, e je stade ché de lenghe.

Fevelant par talian no dome o dopravin ducj i doi un codig¢ forest ma
sore dut diferent. Di fat, te prime leture de prime ore, “Il topo e la
talpa” (mal visi come ch’o fos ancjemo li), la “talpa” par me al jere il



farc e par Ivano e jere la gjambe. Di fat al saveve lei ma nol rivave a
capi ce ch’al leieve parce che lis peraulis dal libri, par chel che lis veve
scritis e chel che lis leieve, no volevin di la stesse robe. Al sarés stat
come meti un furlan a feveld cuntun rus e pensa ch’al fos stupit dome
parce che nol capive il rus.

Une scuele serie, come une glesie, no dome no a di permetisi la
prepotence di dopréd un codic diferent, ma no a di stranea il frut dal
so habitat cultural. Se, a la fin dai agns di studi, il frut al a rivat a
impara il talian ma al a pierd(t il so mont e lis s6s lidris culturals,
maladete l'ore che al a met(it pit te scuele. Simpri miei un arbul
salvadi che un arbul di plastiche. O une plastiche a forme di arbul. Jo
0 soi un inamorat dal studi e de culture, ma o preferis mil voltis un
che nol sa ni lei ni scrivi ma al e peat al so mont che no un dotor che
al a pierd(it il so mont e la s6 memorie. La scuele no a di servi par f§,
par |3, par riva, ma par jessi. Cuant che si &, si po ancje fa, 1a e riva
cun dignitat. Su chest pont o ai vit md{t di scrivi ancje di altris bandis
e po si sa cem(t che le pensi.

Rivuart a l'acuse che i miei fruts no savevin il talian, o rispuint cui
fats. Te scuele di Paular i fruts di Treli a savevin il talian come chei
altris, che a vevin fate dute la scuele par talian, e in plui si sintivin
plui siglirs parceche a jerin cressits tal [6r mont.

I esperts a disin che un canai di cuinte elementar al pdo cognossi cun
precision no plui di tresinte peraulis talianis, metin cuatricent. Par
insegna cuatricent peraulis di talian a bastin i ultins tré més di scuele
de cuinte e ancjemo int vanze.

Cuant che un al a une buine cantine o un bon ort, al sta poc a da
dongje un bon gusta. I miei fruts a vevin une buine cantine e un bon
ort parcé che e jere la cantine e l'ort dai paris e dai nonos. Dut un
patrimoni che jo o cirivi di faural riva a nivel di cussience. Cuant che a
vevin chel patrimoni e ché sigurece psicologjiche, ur bastave un
fregul di talian par da dongje un teme o une riflession. Invezit chei
che a vevin scugn(t supdasi dute la scuele tune lenghe e tun mont
forest, no savevin ce di parce che a jerin puars e malsig(irs. La piés
condizion no dome par frontd un esam ma par fronta il mont.

I miei fruts, che cumo a son za maridats o di maridad, no an mai
cjatadis f(ir scusis par no vigni a scuele. Di fat lis maris a porconavin
parcé che i fruts a volevin vigni ancje cu al fiere, par no pierdi chés
oris di ligrie e di lavor. Ce si puedial pratindi di plui?

Al e clar che no an capit dut, come che nissun nol capis dut sul
moment. Pero il timp e la memorie, o soi siglr, ur fasara torna tal
cjaf chel tant che o ai semenat.

E se no si visaran dai romans o dai longobarts, che no je propit la fin
dal mont, si visaran dal predi che ur insegnave a vé timér di Diu,
curiositat te vite, dignitat di sé, stime dal propi mont, a da e a
pratindi.

O sai di véur dat, parcé che mi sintivi come cuant che si fas une
trasfusion di sanc. L6r a cressevin e jo mi sintivi a disvueda. Ma o
savevi la ch’al leve il gno sanc e la mé vite. Un mestri che si sint



servidor dal stat al a di std a cjase. Un mestri che si sint servidor e
pari e ami dai siei fruts al a dirit di meti pit in scuele. Al po’ sentasi in
catedre. Ma no i coventara nancje la catedre, parceé che al sara lui la
prime catedre. Cu la s6 peraule e sore dut cu la sb vite.

Cetant ch’al sares di di de scuele. E cetant dam che a an dat i mestris
e i professors furlans che si son lassats dopra di un stat nazionalist e
vuarp e prepotent par coloniza la I06r stesse int.

Podarano cjata un predi che ur dedi la assoluzion?

E si cjataraial un predi in grat di da la assoluzion dal moment che
ancje i predis a an fat il stes edentic pecjat in glesie? Domandis
tremendis, che si scuen fases ancje se no simpri si rive a cjata une
rispueste. Parce, SignoOr, astu cjastiat il to popul lassantlu cence
mestri, cence predi e cence profete?

Apologje, pro manuscripto, 1992



